
90-ГОДДЗЕ БНР
УЛАДЫ РБ АДЗНАЧЫЛІ ДЗЕНЬ ВОЛІ ГВАЛТАМ І АРЫШТАМІ

БЕЛАРУСКАЯ ГАЗЕТА

Увечары  25­га  сакавіка
подступы да плошчы Якуба
Коласа былі заблакаваныя.
Калона  дэманстрантаў  з
бел­чырвона­белымі сцягамі
і еўрапейскімі флагамі, якая
рухалася з боку плошчы Пе­
рамогі, павярнула была на­
зад, але дарогу ёй зноў пе­
ракрылі міліцэйскія кардо­
ны.  Непадалёк  ад  скрыжа­
вання  праспекта  Незалеж­
насці  і  вуліцы  Казлова,  на­
супраць  міліцэйскай  ака­
дэміі, дэманстрантам удало­
ся  прарваць  кардон.  Але  ў
наступ пайшлі   дадатковыя
сілы спецназа. Калона была
рассечаная  на  тры  часткі.
Людзей, у тым ліку жанчын і
падлеткаў, збівалі дубінкамі
і  нагамі,  валілі  на  тратуар,
пакрыты  вадкай  кашай  са
сьнегу і бруду, волакам цяг­
нулі    ў  аўтобусы  і  аўтазакі.
Асабліва  жорстка  былі
збітыя лідэры маладафрон­
таўцаў  Зміцер  Дашкевіч  і
Артур Фінкевіч, фотакарэс­
пандэнт “Нашай Нівы” Анд­
рэй Лянкевіч.

Флагі і расцяжкі ва ўсіх ад­
біралі і нішчылі. Частку людзей
выціснулі ў прылеглыя двары,
дзе спецназаўцы ўсчалі сап­
раўднае паляванне на іх.

Звыш за сто затрыманых,
дзясяткі збітых, многія заста­
юцца ў турмах. Гэта не вынік
хваляванняў у Тыбеце альбо
ў Косаўскай Мітравіцы. Гэта
вынік  сутыкнення  органаў
правааховы з тымі, хто вый­
шаў  на  вуліцы  Мінска,  каб
адзначыць  угодкі  Беларус­
кай  Народнай  Рэспублікі,
якая паклала пачатак бела­
рускай дзяржаўнасці.

Напэўна,  улада  хацела
чарговым  разам  паказаць
апазіцыі  яе  месца.  Калі  б
людзі  ішлі па вуліцах сталі­
цы, ускладалі кветкі да по­
мнікаў беларускім песнярам
і  ў  мясцінаў,  звязаных  з
гісторыяй БНР – гэта было б
занадта  прыгожа.  Менгар­
выканкам не мог гэтага да­
пусціць,  і   арганізатарам
свята  загадалі,   як  заўжды,
ісці ў парк Дружбы народаў.
А  сабрацца  дазволілі  ля
Акадэміі навук.

Лідэры  дэмакратычных
партый палічылі гэта знява­
гай і заклікалі людзей збірац­
ца, як і было задумана ад па­
чатку, на плошчы Якуба Ко­
ласа. Альтэрнатыўныя вары­
янты,  як  заўсёды,  нават  не
разглядаліся. І адбылося тое,
чаго трэба было чакаць.

Тым часам астатнія мані­
фестанты  рознымі  шляхамі
дабралася да пляцоўкі перад
Акадэміяй навук, там пачаўся
мітынг. Міліцыя з дапамогай
гукаўзмацняльнай апарату­
ры ўгаворвала ўдзельнікаў
ісці на плошчу Бангалор, дзе
мітынг быў дазволены…з 20­
00 да 22­00, практычна ноччу.
Пад пагрозай ўжывання суп­
раць іх спецсродкаў і затры­
мання людзі паступова яны
пачалі  разыходзіцца  не­
вялікімі групамі. Некаторыя з
іх міліцыя суправаджала на­

ват у метро – да самага мо­
манту пасадкі ў вагоны.

Кароткая палітычная “адл­
іга” скончылася. Турмы зноў
папоўніліся  палітзняволе­
нымі. Дзяржава чарговы раз
перамагла апазіцыю, пера­
магла свята, перамагла ўлас­
ную гісторыю  і нацыяналь­
ную сімволіку. Але ці выйгра­
ла?
А.У.

МОЛАДЗЬ З БЕЛ-ЧЫРВОНА-БЕЛЫМ сцягам ля будынка прэзіды-
юму Нацыянальнай акадэміі навук, Мінск, 25 сакавіка 2008 году.

Працяг  фотарэпартажу
з вуліц беларускай сталіцы
– на стар.5

ШТО ЯШЧЭ НЕ ЗРОБЛЕНА
ДЛЯ ЎВЕКАВЕЧАННЯ АКТА 25 САКАВІКА?
ЛЯВОН БАРШЧЭЎСКІ, ЛІДЭР БНФ:

“ПРАКТЫЧНА НІЧОГА НЕ ЗРОБЛЕНА”
Дык яшчэ практычна нічога не зроблена. Бо няма магчы­

масці нават шыльды павесіць. На будынках у Мінску, дзе
Ўстаўныя граматы абвяшчаліся. Зробленыя шыльды вядомым
скульптарам Шатэрнікам. Цэлая экскурсія можа быць па мес­
цах БНР у Мінску. (Днямі першая такая экскурсія ўжо адбыла­
ся – рэд.;) Сяргей Шупа гераічна выдаў першыя два тамы Ар­
хіваў БНР, але гэта толькі першыя два тамы. Многія дакумен­
ты не выдадзеныя. І няма фільмаў папулярных пра БНР. Не
зроблена вельмі шмат чаго.

ТАІСА, БУХГАЛТАРКА. ГОМЕЛЬ:

“НЕ ХАПАЕ ЭЛЕМЕНТАРНАГА”
Пра гэты дзень ведаюць адны “свядомыя”. А што ж рабіць

нам, несвядомым? Можа, мы таксама хочам святкаваць. Гэтай
даце не хапае рэкламы. Хаця бы ў выглядзе лістовак ці тан­
ных брашур. На налепкі грошы ёсць, а на элементарную літа­
ратуру, дзе было б, хай нават па­руску, расказана – што, дзе­
ля чаго  і хто былі стваральнікі Беларускай Народнай Рэс­
публікі – на гэта грошай няма. Рабіце рэкламу.

СТАНІСЛАЎ СУДНІК, АКТЫВІСТ ТАВАРЫСТВА
БЕЛАРУСКАЙ МОВЫ, ЛІДА:

“ПАТРЭБНА СІСТЭМНАСЦЬ ДЗЕЯННЯЎ”
Не хапае фундаментальнага твора па гэтай даце. Напрык­

лад, роля таго ж Альбрэхта Радзівіла абсалютна замоўчаная.
Дзякуючы менавіта Альбрэхту Радзівілу і Скірмунту немцы
спынілі пераслед беларускіх арганізацый. Пра гэта маўчаць.
Як і пра Яна Кандратовіча. Хоць, здаецца,  і кніжка выйшла,
але гісторыкі не вельмі гучна пра яго гавораць. Усе гавораць
пра Езавітава, хаця Езавітаў на першым этапе быў дробным
службоўцам у штабе Кандратовіча. Няма пэўнай сістэмы ў ас­
вятленні ўсяго, што звязана з 25­м сакавіка. Мерапрыемстваў
робіцца многа. Але каб гэта была адзіная сістэма, якая ахоп­
лівала б усю Беларусь... Яшчэ мы не дайшлі да гэтага. Дойдзем.
Таму што кожны горад нешта робіць. А ў Мінску ніхто не ве­
дае, што будзе ў Чашніках, напрыклад.

МАРЫЯ, СТУДЭНТКА:

“ТРЭБА ПАСТАВІЦЬ КРЫЖ ПАМЯЦІ”
Трэба на Сьвятой гары, якая зараз мянуецца Дзяржынс­

кай, паставіць высачэзны крыж. У памяць пра ўсіх, хто ахвяра­
ваў сваё жыццё дзеля Беларусі. І хай яны яго зносяць ці руй­
нуюць. Будзем ставіць ізноў.

АЛЕСЬ ПУШКІН, МАСТАК:

“ЗАСТАЛОСЯ ЎВЕКАВЕЧЫЦЬ
ДЗЯРЖАЎНЫМ ЧЫНАМ”

Прыватнымі асобамі зроблена ўсё, што магчыма. І кнігі,  і
перформансы, і мастацкія выставы, і палітычныя ініцыятывы.
А засталося толькі адно. Узяць уладу і дзяржаўным чынам
сапраўды ўвекавечыць. Толькі тады гэтая падзея шырока буд­
зе прызнаная народам. І калі праз дзесяць гадоў не будзе на­
лежным чынам гэтая памяць увекавечана, тады мне застаец­
ца толькі адно: захапіць Бобрскі сельсавет і стаць хоць на
адзін дзень начальнікам асобнай Бобрскай акругі БНР. І такім

чынам нагадаць пра Дзень Волі. Смех смехам, але каб годна
ўвекавечыць БНР, патрэбная ўлада.

ІРЫНА ЖАРНАСЕК, ПАЭТКА, ПОЛАЦК.

“НЯМА ПАКУЛЬ ЗРУХУ Ў ГАЛОВАХ”
Няма зруху ў галовах. У мазгах нашых няма зруху. Вось

што не зроблена. І колькі б мы ні ставілі помнікаў, колькі б
мы ні пісалі вершаў, нічога не дапаможа, пакуль людзі не зра­
зумеюць, што гэта за падзея ў нас была. А як гэта зрабіць, я не
ведаю. Канкрэтна ў нашай палітычнай сітуацыі я не ведаю, як
гэта зрабіць. У мяне разгубленасць. Але да таго часу, пакуль
не ўсвядомяць людзі гістарычную значнасць гэтай падзеі, тол­
ку не будзе. Які б помнік ні стаў. Выбачайце за песімізм.

ГЕНАДЗЬ ЛОЙКА, СКУЛЬПТАР:

“СВЯТЫНЯМ ПАТРЭБНЫ ПОМНІКІ”
Трэба рабіць помнік. Трэба святыням нашым сур’ёзныя,

пампезныя помнікі ставіць. На жаль, цяпер нацыя на такім шля­
ху, які вядзе ўніз. Да знікнення нацыі. Мае вочы пабачылі і Ка­
раткевіча, які ствараў нацыю. У яго творах проста зашкальваў
гонар за беларусаў. І мае ж вочы пабачылі газету “Навінкі”,
якая смяецца з нашай гісторыі. Вядома, па­добраму смяецца.
Але гэта сведчыць пра тое, што мы знікаем. Мне б хацелася
чаго­небудзь пампезнага. Каб гэта мела водгук у нацыі.

ЯЎГЕН, БЕСПРАЦОЎНЫ:

“НЯМА МУЗЕЯ БЕЛАРУСКАГА РУХУ”
У Магілёве нейкі мужык стварыў дзіўны музей, куды саб­

раў бюсты Леніна, Сталіна, усякія пераходзячыя сцягі ды вым­
пелы савецкага часу. А чаму б не стварыць музэй беларуска­
га руху? Колькі можна было б экспанатаў назбіраць! Хай на­
ват муляжоў. Але ўсё роўна цікава. Пашпарт грамадзяніна
БНР. Мундзір афіцэра Беларускай Краёвай Абароны. Сцягі,
какарды, мапы, зброя, фотаздымкі. Ёсць жа прыватныя музеі.
Не дадуць у Менску – дык у Вільні трэба зрабіць.

ВАЛЯНЦІН АКУДОВІЧ, ФІЛОСАФ:

“ТРЭБА, КАБ 100-ГОДДЗЕ
БНР СВЯТКАВАЛА ЎСЁ ЧАЛАВЕЦТВА”

Не зроблена галоўнае. 25­га сакавіка не сталася дзяржаўным
святам. А паколькі галоўнае не зроблена, то ўсё астатняе выгля­
дае няпоўным. Рана ці позна гэты дзень, бясспрэчна, станецца
не толькі нацыянальным святам, але і дзяржаўным. Бясспрэчна
нам не хапае помнікаў тым славутым людзям. Найперш, канеч­
не, Антону і Івану Луцкевічам. Але не толькі ім. У Менску вуліцы
павінны насіць імёны тых, хто ствараў першую Раду БНР. Ды і не
толькі ў Менску. Таму што ім абавязана сваёй сучаснасцю ўся
Беларусь. Не зроблена Энцыклапедыя БНР, якая б ахапіла не
толькі сам кароткі перыяд 1918­га году, а ўсю эпоху, якую пад­
рыхтавала з’яўленне БНР. Каб яна была ў кожнай бібліятэцы,
урэшце рэшт у кожнага беларуса. І я думаю, не чакаючы пакуль
схопіцца дзяржава, якая­небудзь ініцыятыўная група мусіла б
узяцца за гэтую справу. Каб да стагоддзя БНР мы такую энцык­
лапедыю мелі. Трэба,  каб стогадовы юбілей БНР уключылі ў ка­
ляндар ганаровых падзей ЮНЭСКА. Каб яго святкавалі не толькі
беларусы ці функцыянеры Еўрапарламента, а каб стагодддзе
БНР святкавала ўсё чалавецтва. Гэта падзея вартая таго. Бо з яе,
як з таго біблейскага зерня, узышла і ўскаласілася новая нацыя.

СПЕЦВЫПУСК, 27.3.2008 Г.

Позна ўвечары 23-га сакавіка ў сябе ў майстэрні ў Мінску
быў затрыманы супрацоўнікамі міліцыі вядомы беларускі
мастак, старшыня творчай суполкі “Пагоня” Аляксей Ма-
рачкін. Міліцыя сканфіскавала ў яго расцяжкі і плакаты, пад­
рыхтаваныя да святкавання Дня Волі. Паводле сына, Ігара Ма­
рачкіна, міліцыя заявіла, што даставіць затрыманага ў Цэнт­
ральны райаддзел міліцыі, але насамрэч яго адразу завезлі ў
турму на Акрэсціна. Наступнай раніцай, яшчэ да пачатку рабо­
чага дня, Марачкіна асудзілі на пяць сутак за... дробнае хуліган­
ства. Паводле міліцыі, мастак, нібыта, нецэнзурна лаяўся на
прыпынку каля Цэнтральнага РАУС. Літаральна напярэдадні ,
падчас тыдня БНР у будынку Еўрапарламента ў Страбургу ад­
чынілася выстава Аляксея Марчкіна, яму паціскаў руку стар­
шыня гэтай арганізацыі Ганс­Герт Потэрынг. (На здымку: мас­
так Аляксей Марачкін падчас адкрыцця мемарыяльнай выста­
вы гістарычнай графікі Яўгена Куліка “Беларусь – маё жыцьцё,
маё натхненьне”, Мінск, 19 марта 2008 году. Да арышту Марач­
кіна заставалася чатыры дні. Photo.bymedia.net)

Раніцай 25 сакавіка ў цэнтры Віцебска былі затрыманы гра-
мадскія актывісты Барыс Хамайда, Алена Залеская і Антаніна
Піванос, а таксама журналіст Вадзім Баршчэўскі. Ён прысутні­
чаў на мірнай грамадзянскай акцыі, прымеркаванай да 90­х
угодкаў абвяшчэння БНР. Супрацоўнікі міліцыі таксама затры­
малі жыхарку Віцебска Эльвіру Сафіуліну, якая здымала акцыю.
Паводле Вадзіма Баршчэўскага, затрыманых   грамадскіх акты­
вістаў абвінавацілі ў несанкцыянаваным пікетаванні.

25 сакавіка ў Гродне некалі дзесяткаў дэмакратычных
актывістаў сабраліся ў гарадскім парку, каб адзначыць 90-я
ўгодкі БНР. Яны ўсклалі кветкі да шыльды ў гонар паўстанцаў
Кастуся Каліноўскага. Каля сцяны Новага Замку над Нёманам

была  ўшанаваная памяць паплечнікаў Тадэвуша Касцюшкі.
На працягу ўсяго часу актывістаў суправаджала міліцыя. На­
пярэдадні свята ў Гродне пісалі беларускую дыктоўку. На зап­
рашэнне паўдзельнічаць у акцыі падтрымкі мовы адгукнулі­
ся больш за 200 гарадзенцаў. У Слоніме напярэдадні Дня Волі
актывісты раздалі на вуліцах некалькі соцень улётак з інфар­
мацыяй пра БНР.

У Магілёве дзень 25-га сакавіка быў адзначаны ўскладан-
нем кветак да будынка Магілёўскага краязнаўчага музея. У
гэтым будынку 12 ліпеня 1918 году магілёўцы падтрымалі аб­
вяшчэнне БНР. Два дзясяткі актывістаў разам з кветкамі пры­
неслі сімвалічную мемарыяльную шыльду з выяваю герба Па­
гоня. Нягледзячы на наяўнасць значнай колькасці міліцыі на
месцы акцыі, ніхто з яе ўдзельнікаў не быў затрыманы. Аднак
у той самы дзень падчас раздачы мінакам спецвыпуску не­
дзяржаўнай газеты “Магілёўскі Час” была затрыманая яе рэ­
дактарка Ганна Ільіна. У яе канфіскавалі 250 асобнікаў нума­
ру газеты, прысвечанага 90­ м угодкам БНР.

У Баранавічах 25 сакавіка міліцыя затрымала 14 чалавек
– амаль усіх удзельнікаў святочнага шэсця, якія рушылі пад
бел-чырвона-белымі сцягамі. Міліцыя спыніла ўдзельнікаў
акцыі, якая пачалася на Цэнтральнай плошчы і павінна была
скончыцца на вуліцы Смаленскай, дзе ўсталяваны Крыж па­
цярпелым ад палітычных рэпрэсіяў. Затрыманыя былі дастаў­
леныя ў ГАУС Баранавічаў. Сярод іх праваабаронца Сяргей
Гоўша, сябра руху “За Свабоду” Віктар Сырыца, святар грэка­
каталіцкай царквы Яўген Маліноўскі і іншыя.

«Улада нічому не вучыцца і не збіраецца змяняцца. Яна
толькі гуляла ў дэмакратыю, спадзеючыся атрымаць гро-
шы з Захаду», — гэтак пракаментаваў падзеі ў Мінску былы
кандыдат у прэзыдэнты Беларусі Аляксандар Мілінкевіч.
«Гэта былі абсалютна мірныя людзі, якія вышлі з кветкамі, каб
адсвяткаваць 90­ыя ўгодкі Беларускай народнай Рэспублікі.
Але іх па­зверску збівалі”, – заявіў Мілінкевіч у інтэрвью Радыё
Свабода. Разам з тым, вядомы палітык глядзіць у будучыню Бе­
ларусі з аптымізмам: «Моладзь, якую збівалі і затрымлівалі пад­
час акцыі, немагчыма паставіць на калені”, – выказаў упэўне­
насць лідэр незарэгістраванага Руху “За Свабоду”.

Напярэдадні Дня Волі павіншавала суродзічаў са святам
цяперашняя старшыня Рады БНР Івонка Сурвілла, якая
жыве ў Канадзе. У сваім віншавальным лісце яна, у прыват­
насці, адзначыла ролю гэтай арганізацыі ў сучаснай гісторыі
Беларусі.  “Мы  былі  тым  агенчыкам,  які  даваў  надзею  на
ажыцьцяўленьне ідэалаў, выказаных у акце 25­га Сакавіка.
Сёньня мы ведаем, што ідэалы гэтыя стануцца рэчаіснасьцю,
што наш народ зойме пачэснае месца між іншымі вольнымі
народамі сьвету. Так як развалілася савецкая турма народаў,
разваліцца і сёньняшняя дыктатура, якая пануе ў Беларусі.
Разваліцца, бо расьце новае пакаленьне Дашкевічаў, Фінкев­
ічаў і Севярынцаў, якія жывуць верай у лепшую будучыню Бе­
ларусі, і якія пероймуць нашае змаганьне за ажыцьцяўлень­
не ідэалаў 25­га Сакавіка», – напісала Івонка Сурвілла.

22 сакавіка беларусы Амерыкі, пераважна моладзь, пра-
вялі мітынг каля будынка штаб-кватэры ААН у Нью-Ёрку,
прысвечаны 90-годдзю Беларускай Народнай Рэспублікі.
На мітынгу гучалі беларускія песні і вершы, а арганізатары
ўсім удзельніцам дарылі бел­чырвона­белыя ружы. Пазней
мэр Нью­Йорка Майкл Блумберг звярнуўся да беларускай
дыяспары і абвясціў 25 сакавіка 2008 году ў сваім горадзе
Днём беларускай незалежнасці. «Усе жыхары Нью­Йорка го­
рача чакаюць дня, калі беларусы будуць жыць дэмакратыч­
ным жыццём, у міры  і дабрабыце, – гаварыцца ў звароце
Майкла Блумберга. 25 сакавіка ў гэтым горадзе і некаторых
іншых гарадах ЗША, а таксама ў Канадзе, дзе жывуць белару­
сы, таксама прайшлі святочныя імпрэзы з нагоды Дня Волі.

СПЕЦВЫПУСК, 27.3.2008 Г.

ПЕРАБОР
АФІЦЫЙНЫ МІНСК ВЫСЫЛАЕ АМЕРЫКАНСКІХ

ДЫПЛАМАТАЎ І ВЫКРЫВАЕ “ШПІЁНАЎ”
Ёсьць  такая  картачная

гульня – “ачко”. Сэнс яе па­
лягае у тым, каб набраць 21
пункт. Але, калі набіраеш 22 і
больш,  то  аўтаматычна
прайграеш.  Менавіта  гэта
адбываецца  ў  канфлікце
паміж беларускімі  і амеры­
канскімі ўладамі.

Як вядома, афіцыйны Мінск
быў надта незадаволены эка­
намічнымі  санкцыямі,  якія
міністэрства  фінансаў  ЗША
ўжыла ў дачыненні да канцэр­
на  “Белнафтахім”  летась  у
лістападзе. 30 снежня Аляк­
сандр Лукашэнка нават паабя­
цаў  “вышпурнуць”  з  краіны
амерыканскага  пасла,  калі
санкцыі будуць пашыраныя.

І вось напачатку сакавіка
Міністэрства фінансаў ЗША
на ўласным сайце канкрэты­
завала, што менавіта будзе
губляць “Белнафтахім” у пры­
ватнасці і Беларусь наогул з­
за таго, што ў нашай краіне
груба парушаюцца правы ча­
лавека. Цяпер паўсюль, дзе
дзейнічае  амерыканская
юрысдыкцыя, замарожваюц­
ца актывы “Белнафтахіма”  і
прадпрыемстваў, створаных з
яго ўдзелам (50% і болей).

Такім  чынам,  афіцыйны
Мінск мусіў адказваць за “ба­
зар”. І неўзабаве было абвеш­
чана пра тое, што са Злуча­
ных Штатаў Амерыкі адкліка­
ецца пасол Беларусі Міхаіл
Хвастоў  –  “для  кансульта­
цыяў”. Больш за тое, беларус­
кія ўлады распавялі на ўвесь
свет, што “настойліва рэка­
мендавалі” кіраўніку амеры­
канскай  дыпмісіі  ў  Мінску
таксама выправіцца на ўлас­
ную радзіму.

Гэта безумоўнае ноў­хаў
(вынаходніцтва).  Гісторыя
дыпламатыі ведае выпадкі,
калі паслоў абвяшчалі нежа­
данымі персонамі і высылалі
з краіны перабывання. Але
даваць парады “адляцець за
акіян, каб пракансультавацца
з уласным урадам”, – такое ў
знешнепалітычных адносінах

рабіць не прынята.
Разлік быў просты: звычай­

на  ў  падобных  выпадках
ужываецца люстэркавая рэ­
акцыя. Калі адна краіна адк­
лікае сваіх дыпламатаў, то  і
другая часцяком робіць тое
ж самае. На гэта й разлічва­
ла  афіцыйная  прапаганда,
рыхтуючыся даводзіць улас­
наму народу, што Аляксандр
Лукашэнка выканаў абяцан­
не і “вышпурліў” Карэн Сцю­
арт з краіны.

Цалкам  верагодна,  што
Вашынгтон  адклікаў  бы
свайго пасла з Мінска з улас­
най волі. Аднак атрымаўшы
“настойлівую  рэкаменда­
цыю” ад беларускіх уладаў,
Дзярждэпартамент вырашыў
зрабіць адваротнае. У выніку
было  заяўлена,  што  Карэн
Сцюарт застанецца ў Мінску

і будзе “назіраць за сітуацы­
яй” у краіне.

“Настойлівая рэкаменда­
цыя” была тым самым пера­
борам, які праваліў прапаган­
дысцкую камбінацыю. У выні­
ку, каб дамагчыся свайго, бе­
ларускія ўлады перайшлі на
мову пагроз і паабяцалі, што,
калі Карэн Сцюарт не выпра­
віцца з Беларусі добраахвот­
на,  яе  абвесцяць  персонай
нон­грата. Толькі пасля гэта­
га амерыканская дыпламатка
накіравалася дамоў.

Але прага помсты ў кіраў­
ніцтва РБ засталася ненато­
ленай.  Наступным  крокам
стала “выкрыццё амерыканс­
кай шпіёнскай сеткі”, абстаў­
ленае ў горшых традыцыях
Кукрыніксаў. Паводле паве­
дамлення БТ, група з 10 бела­
рускіх грамадзянаў была за­

вербаваная  супрацоўнікам
ФБР!  (Нагадаем,  што  Федэ­
ральнае бюро расследаван­
няў, адрозна ад ЦРУ, займа­
ецца  выключна  пытаннямі
ўнутранай бяспекі, у тым ліку
і дыпламатычных місіяў ЗША
за мяжой, але ніяк не шпіяна­
жам  –  рэд;)  Каб  як  мага
больш эфектыўна шкодзіць
уласнай краіне, агенты аме­
рыканскага імперыялізму ат­
рымалі “спецабсталяванне” –
біноклі, фотаапараты ды маб­
ільныя тэлефоны.

Што  непасрэдна  мусілі
рабіць шпіёны, БТ не паведа­
міла. Затое распавяло, што
злачынцы збіраліся на канс­
піратыўнай кватэры. Аднак
іх  выкрылі  ўважлівыя  су­
седзі, якія выклікалі міліцыю.
Пабачыўшы  людзей  у  фор­
ме, шпіёны адразу раскалол­
іся  і  пачалі  каяцца  ў  дрэн­
ных учынках.

Ізноў  перабор.  У  гэтую
шпіёнскую казачку павераць
толькі тыя, каго і так ня трэ­
ба пераконваць у злачынных
памкненнях дзядзкі Сэма. Ва
ўсіх астатніх гісторыя, якую
распавяло БТ, выклікала аль­
бо здаровы рогат (гэта мож­
но добра назіраць па інтэр­
нэт­форумах), або сумную ус­
мешку. Тым больш, што ніхто
з меркаваных “шпіёнаў” не
быў  нават  затрыманы.  Гэта
была, як заявіў старышыня
КДБ Жадобін, “прафілактыка”.

Ясна, што гэты скандал не
паспрыяе скасаванню санк­
цыяў. Як заявіў дзярждэпар­
тамент ЗША, палепшыць ста­
сункі  з  Вашынтонам  бела­
рускі бок мог бы, найперш,
вызваліўшы ўсіх палітзняво­
леных. Ну, а пакуль што аме­
рыканцы  вымушаныя  ска­
раціць перасанал свайго па­
сольства амаль удвая – на 17
чалавек.  Так  што  выдача
візаў беларускім грамадзя­
нам,  прыпыненая  консуль­
ствам ЗША ў Мінску, наўрад
ці хутка адновіцца.

А санкцыі, выглядае, для
кіраўніцтва РБ балючыя.

“Калі  на  рахунках  было
ўсяго 17 тысяч (як раней за­
яўляў беларускі бок), чаго ж
яны так пакутуюць цяпер?! –
гаворыць  эканаміст  Леанід
Заіка ў інтэрвью “Комсомоль­
скай правде“ в Беларуси”. –
Мяркую,  што  мільёнаў  600­
700 там магло грохнуцца”.
ВАЛЕРЫ ФІЛІН

ПАСОЛ ЗША КАРЭН СЦЮАРТ .  Мінск, 7 сакавіка 2008 г.
Фота з архіву.

СПЕЦВЫПУСК, 27.3.2008 Г.

90-ГОДДЗЕ БНР
УЛАДЫ РБ АДЗНАЧЫЛІ ДЗЕНЬ ВОЛІ ГВАЛТАМ І АРЫШТАМІ

МІТЫНГ пад наглядам міліцыі ля будынка Нацыянальнай акадэміі навук Беларусі. Фота газеты «Свабода».

СУПРАЦОЎНІКІ Ў ЦЫВІЛЬНЫМ затрымліваюць удзельніка ма-
ніфестацыі на праспекце Незалежнасці. Фота photo.bymedia.net.

Лідэр партыі БНФ ЛЯВОН БАРШЧЭЎСКІ (злева) і адзін з лідэраў
апазіцыі ПАВЕЛ СЕВЯРЫНЕЦ спяваюць «Магутны Божа». На
заднім плане (у цэнтры) экс-дэпутат Палаты прадстаўнікоў ге-
нерал ВАЛЕРЫ ФРАЛОЎ. Фота газеты «Свабода».

АДЗІН З ЛОЗУНГАЎ АПАЗІЦЫІ: «Свабоду Казуліну!» (бліжні зды-
мак). Акурат 25 сакавіка 2006 году, на Дзень Волі, Аляксандр Ка-
зулін быў арыштаваны і пазней асуджаны на пяць з паловай
гадоў калоніі.
СЯРОД МАНІФЕСТАНТАЎ (на другім здымку) былі і святары
грэка-каталіцкай (уніяцкай) царквы. Фотаздымкі газеты
«Свабода».

СПЕЦВЫПУСК, 27.3.2008 Г.

ЧЫСТА БЕЛАРУСКАЯ ГІСТОРЫЯ
АЛЬБО ЯК НЕ ВЫПІЦЬ З СЕНАТАРАМ?

55  гадоў  таму  памёр
Сталін. Многія тады плакалі.
Некаторым  хочацца  папла­
каць з гэтай нагоды і сёння.
Віктар Чыкін у газеце “7 дней”
намагаецца асэнсаваць ці ап­
раўдаць зробленае за часамі
крамлёўскага горца.

“Похоже, мало найдется на
постсоветском простран-
стве семей, представители
которых не угодили бы в мясо-
рубку сталинских репрессий.
Не стала исключением и моя
семья. Брата моего деда (гене-
рала, награжденного золотым
оружием за гражданскую вой-
ну) расстреляли в начале 1942
года вместе с другими руково-
дителями Западного фронта.
За что? За то, что сдали
Минск и Беларусь. Сурово, но,
наверное, справедливо. За что
провел в лагерях десять лет
другой мой родственник (обо-
зреватель «Литгазеты»), не
знаю. Знаю только, что про-
фессия журналиста сродни
профессии минера”.

Сапраўды,  камуністы  –
гэта людзі як са сталі. Апраў­
даць  расстрэл  стрыечнага
дзеда, які пацярпеў з­за бяз­
дарнасці Вярхоўнага галоў­
накамандуючага... Пра цану,
якую заплаціла Беларусь за
сталінскую індустрыялізацыю,
можна і не згадваць. Усе, хто
можа чытаць і думаць, веда­
юць пра пагалоўна выраза­

ную эліту, пра знішчэнне ся­
лянства і страх, які быў пасе­
яны  пры  Сталіне  і  жыве  ў
крыві беларусаў да сёння.

А ў рэдакцыі “Советской
Белоруссии” адбыўся круглы
стол  з  нагоды  90­х  угодкаў
БНР,  за  што  трэба  сказаць
дзякуй яе галоўнаму рэдак­
тару Паўлу Якубовічу. Вось
дзве рэплікі ўдзельнікаў.

Дырэктар Інстытута гісто­
рыі НАН Беларуси Аляксандр
Каваленя:

“Уверен, что определенным
политическим силам сегодня
не следует «приватизиро-
вать» идеи БНР. Это наше об-
щее национальное достояние,
это наша история, это собы-
тие исторической значимос-
ти. Они состоят в том, что
впервые за многовековую ты-
сячелетнюю историю было
заявлено о праве белорусов на
национальную государствен-
ность. Но эта идея не была ре-
ализована. Это не вина тех
людей. Это их беда. Так или
иначе, но сама история пока-
зала, что решить этот воп-
рос в тех конкретных полити-
ческих, экономических и соци-
альных условиях было невоз-
можно (…) Я согласен с тем,
что сегодня мы реализуем
идею строительства госу-
дарственной независимости,
провозглашенную в 1918 г. как
концепция. Но мы наполняем

старые идеи их новым содер-
жанием”.

Кандыдат гістарычных на­
вук,  навуковы  супрацоўнік
аддзелу  ваеннай  гісторыі  і
міждзяржаўных  адносінаў
Інстытута гісторыі НАН Бела­
русі Уладзімір Ляхоўскі:

“Отметим, что «эмигра-
ционное правительство» БНР
продолжало свою деятель-
ность до 1925 г., после чего
большинство его членов на
берлинском политическом со-
вещании пошли на самоликви-
дацию политической струк-
туры. Поверив в искренность
властей, объявивших поли-
тическую амнистию своим
бывшим противникам, мно-
гие поедут работать на Ро-
дину, трудиться на ниве на-
циональной культуры. Другие
останутся в эмиграции. Но и
там, и здесь судьба их сложи-
лась трагично. Что ж, таков
удел «романтиков»... А вооб-
ще — это чисто белорусская
история”.

Цікава,  што  пад  “новым
содержанием”, якім сённяш­
няя ўлада раптам стала на­
паўняць  ідэі  БНР,  разумее
спадар  Каваленя?  Таталь­
ную русіфікацыю, забарону
гістарычнай  сімволікі ,
дубінкі  і пастарункі на 25­га
сакавіка?  Дык  гэта  ў  бела­
рускай гісторыі зусім не но­
вае. І за што спадар Ляхоўскі

так  не  любіць  рамантыкаў,
чый  удзел  быць  закатава­
нымі  і   расстралянымі?  Без
гэтых вось “рамантыкаў” не
было б ні Акадэміі Навук Бе­
ларусі,   ні   гэтай  газеты,  ні
ўсяго таго, чым так прагма­
тычна  пакарысталіся
ўдзельнікі круглага стала.

А ў апытанні “Комсомоль­
ской правды в Белоруссии”,
прысвечаным дарожным зда­
рэнням, кіраўнік ЛДПР Сяр­
гей  Гайдукевіч  вырашыў
лішні  раз  прарэкламаваць
сябе любімага.

“Когда захожу в поезд, я
каждый раз вздрагиваю.
Хоть бы не узнали. Через
пять минут, как только я
располагаюсь в вагоне, ко мне
приходят пассажиры со всего
поезда… пообщаться. По-
том идут приглашения: мо-
жет быть, по сто?”

Скажыце шчыра, паважа­
ныя чытачы, вам вельмі хо­
чацца  выпіць  з  Гайдукеві­
чам?  Сярод  маіх  сяброў  і
знаёмых  такіх,   чамусці,
няма.  Некаторыя  нават  не
ведаюць,  хто  гэта.  А  якой
гадзіне  і   куды  адыходзіць
гэты  загадкавы  цягнік,  дзе
Гайдукевічу ўсе наліваюць?
Давайце  адгукнемся  на
просьбу “сенатара” і не паз­
наем яго. Як бы ён ні нама­
гаўся выпіць з намі.
АЛЕСЬ КАНЮЦІЧ

ДЗЯРЖАЎНАЯ ТАЙНА
“У  Беларусі,  як  і  ў  іншых

краінах,  персанальныя
звесткі, тычацца яны прадп­
рыемства, арганізацыі ці гра­
мадзяніна, не разгалошваюц­
ца, — заявіў на прэс­канфе­
рэнціы ў Мінску міністр ста­
тыстыкі  і  аналізу  Уладзімір
Зіноўскі. — Калі грамадзяін
не супраць, ён можа назваць
сваю зарплату.

Праўда, міністры РБ рас­
крываць свае заробкі не спя­
шаюцца. Звесткі пра іх зарп­
латы ў адкрытых публікацыях

знайсці нельга. Таксама як і
пра заробкі дэпутатаў. Прав­
да, журналісты знайшлі спо­
саб – яны даведаліся пра па­
мер пенсіяў былых дэпутатаў.
Паколькі пенсія складае 65%
зарплаты дзейных дэпутатаў,
атрымліваецца  што  цяпе­
рашні дэпутат Палаты прад­
стаўнікоў атрымлівае крыху
болей за 3 мільёны рублёў.
Ці каля 1, 5 тысячы даляраў
ЗША за месяц.

Сёе­тое  вядома  і  пра
міністраў.  Той  жа  спадар

Зіноўскі, паводле яго словаў,
атрымлівае каля 2,5 мільёнаў
за месяц. А міністр абароны
Мальцаў,  па  яго  словах,  ат­
рымлівае 3 мільёны 700 тысяч.

Дарэчы, цверджанне, быц­
цам зарплата міністраў скла­
дае тайну ва ўсіх краінах, не
адпавядаюць рэчаіснасці. Па­
меры  заробнай  платы
расійскіх  міністраў  штогод
публікуе ая газета ўраду РФ –
«Российская газета».

Парламент Літвы сёлета 1­
га лютага спецыяльнай паста­

новай загадаў ураду тэрміно­
ва вызначыць парадак, павод­
ле якога звесткі пра зарплаты
міністраў  і  супрацоўнікаў
бюджэтных установаў сталі б
даступныя грамадскасці.

С я р е д н е с т а т и ы с т ы ч н ы
ўкраінец зарабляе каля 1500
грыўнаў за месяц (крыху ме­
ней за 300 даляраў). Паводле
афіцыйных звестак, сярэдняя
зарплата міністра ва Ўкраіне
ў 10 разоў вышэй. Але гэтых
звестак ніхто не хавае.
АЛЕГ МАН

Саюздрук

Суседзі

62%

ШТО МЫ АДЗНАЧЫЛІ
25 САКАВІКА?
РЭЗЮМЕ ПАСЛЯ СВЯТА

Сёлетні размах вакол Дня
Волі прынёс з сабой  не толькі
ўсведамленне важнасьці свята,
але й пэўную разгубленасьць
ва ўяўленнях, і новыя беспад­
стаўныя спрэчкі. Незалежная
прэса задавалася пытаннямі:
Што для вас БНР? Ці хацелі б
вы пажыць у БНР? Уявіце, каб
БНР у свой час перамагла... Ад­
казы былі вартыя пытанняў:
БНР — рамантычная мара на­
шых  продкаў;  БНР  не  магла
здзейсніцца ва ўмовах акупа­
цыі і вайны; БНР мусіць калі­
небудзь  паўстаць  на  месцы
сённяшняй РБ... Нехта заўва­
жыў, што святкаваць трэба не
нейкую абстракцыю, а паходы
Булак­Балаховіча  і  Слуцкі
збройны чын, бо гэта самыя
рэальныя сведчанні станаў­
лення БНР. У сваю чаргу, пост­
савецкі афіцыёз традыцыйна
ставіў пад сумнеў значэнне 25
сакавіка, бо БНР была марыя­
неткавым утварэннем пад ня­
мецкай  акупацыяй,  бо  ні  ў
якую рэальную дзяржаву яна
не ператварылася і ператва­
рыцца не магла, бо, урэшце,
айцы­заснавальнікі БНР паста­
навілі распусціць свой урад на
карысьць БССР...

Заўважым, што БНР ніколі
не  была  краінай,  у  якой
“можна пажыць”, гэтаксама
як  аналягічныя  зявы,  што
праявіліся пад нямецкай аку­
пацыяй 1918 году ў Літве, Ук­
раіне, Грузіі ды  іншых краі­
нах, якія ўпершыню атрымалі
шанец незалежнасці ад Рас­
ійскай  імперыі.  Атрымалі  і
скарысталіся ім.

Заўважым  таксама,  што
самі айцы­заснавальнікі БНР
у наступныя гады адзначалі
не даты стварэння БНР, а —
Акт 25 Сакавіка. Так гэта тады
называлася. Тое самае адзна­
чаюць сёння ў Літве, Украіне
ці Грузіі. Не гадавіну засна­
вання Літоўскай Рэспублікі ці

УНР, а, фактычна, Дэклара­
цыю незалежнасці. Усё астат­
няе – рэспублікі  і тое, ці ад­
быліся яны, ці не, як праяўля­
ліся і што з імі ўрэшце стала
— гэта антураж гісторыі, які
складаецца з канкрэтных з’я­
ваў.  Да  прыкладу,  першая
ўласна беларуская марка —
марка БНР. Самадастатковыя
этапы гісторыі — паход Ста­
ніслава  Булак­Балаховіча  і
Слуцкі збройны чын. Усё гэта
мы згадваем 25 сакавіка, але
адзначаем іншае – Дэклара­
цыю дзяржаўнага суверэні­
тэту Беларусі, юрыдычны Акт,
які стаў адпраўным пунктам
сучаснай беларускай дзяр­
жаўнасці.

У Акце нельга “пажыць”, Акт
не мог перамагчы або прайг­
раць,  Акт  не  можа  заўтра
прыйсці на змену РБ. Любая
сучасная самастойная краіна
мае такі адпраўны пункт, фак­
тычна, паперу, дзеля напісання
якой аднойчы сабраліся людзі,
якія ўзялі на сябе поўную ад­
казнасць  за  лёс  нацыі  і
знайшлі ў сабе мужнасць за­
явіць на ўвесь свет пра неза­
лежнасць сваёй краіны.

Гісторыкі ведаюць, як па­
кутліва  нараджаўся  Акт  25
Сакавіка. Мы цэнім подзівіг
сігнатараў  (падпісантаў  –
рэд.;)  і аддаем належнае не
столькі іх рамантызму, колькі
— наадварот — рацыяналіз­
му і таму неверагоднаму вы­
сілку, на які яны пайшлі, каб
забяспечыць гэты Акт рэаль­
ным “залатым запасам” — ле­
гітымнасцю.

Легітымнасьць Акту падма­
цаваная Ўсебеларускім з’ез­
дам, які адбыўся напрыканцы
1917 году. Амаль дзьве тыся­
чы дэлегатаў былі абраныя ва
ўсіх  рэгіёнах  краіны,  прад­
стаўлялі ўсе слаі насельніцтва
і ўсе грамадзкія арганізацыі.
З’езд  падтрымаў  незалеж­

насць Беларусі. БНР як дзяр­
жава і краіна мусіла стаць на­
ступным  этапам,  абумоўле­
ным Актам 25 Сакавіка. Але ад
таго, ці быў гэты этап, ці не, ці
стварылася БНР ці – замест яе
— БССР і РБ, значэнне самога
Акту не змяншаецца. Белару­
сы  як  нацыя  маглі  ўвогуле
быць  паглынутыя  Расеяй  ці
Польшчай  і  прапасці  з  па­
верхні гістарычнага працэсу
на многія гады. Але тое, што
аднойчы быў абвешчаны Акт,
не давала б змірыцца з гэтым
знікненнем кожнаму новаму
пакаленню беларусаў. Такое
было аднойчы, але яно ўжо
назаўжды.  Як  нараджэнне
жывога.

25  Сакавіка  мы  заўсёды
будзем згадваць пра БНР — як
пра гістарычнае права нашага
народу мець сваю дзяржаву.
Але мы не павінны галоўны
акцэнт рабіць на гэтым абст­
рактным гістарычным праве –
як на апеляцыі да гістарыч­
ных  абставінаў,  да  мацней­
шых суседзяў, да чужой вай­
ны. Мы не павінны адзначаць
і святкаваць тое, што “не ат­
рымалася”, тым часам пакіда­
ючы ў ценю сапраўдныя зда­
быткі беларускага духу і лю­
бові. У гэтым сэнсе Акт 25 Са­
кавіка — калі хочаце, паперка
— мае найвялікшае значэнне,
бо столькі за ім ахвяраў, па­
кут і прыніжэння, столькі сіл,
энэргіі і нерваў нашых прод­
каў, што інакш як выпакутава­
ным яго не назавеш.

Першая дэкларацыя дзяр­
жаўнай незалежнасьці заўсё­
ды  мае  сваіх  аўтараў,  чые
імёны  залатымі  літарамі
ўпісваюцца на скрыжалі на­
цыянальнай гісторыі. Яны —
галоўныя героі 25 сакавіка.
Згадка пра іх павінна быць па­
перадзе ў кожны Дзень Волі.
СЯРГЕЙ ДУБАВЕЦ
www.naviny.by

Легітымнасьць
Акту

падмацаваная
Ўсебеларускім

з’ездам, які
адбыўся

напрыканцы
1917 году. Амаль

дзве тысячы
дэлегатаў былі

абраныя ва ўсіх
рэгіёнах краіны,

прадстаўлялі ўсе
слаі

насельніцтва і
ўсе грамадзкія

арганізацыі.
З’езд падтрымаў

незалежнасць
Беларусі. БНР як

дзяржава і
краіна мусіла

стаць наступным
этапам,

абумоўленым
Актам 25

Сакавіка. Але ад
таго, ці быў гэты

этап, ці не, ці
стварылася БНР

ці — замест яе —
БССР і РБ,

значэнне самога
Акту не

змяншаецца.
Беларусы як
нацыя маглі

ўвогуле быць
паглынутыя

Расеяй ці
Польшчай і

прапасці з
паверхні

гістарычнага
працэсу на

многія гады

СПЕЦВЫПУСК, 27.3.2008 Г.

Заснавальнік ТАА “Тут і цяпер”
Галоўны рэдактор А. Уласаў

Адрас г. Мінск, вул. Касцюшкі, 18

Падпісана ў друк 12:45 27.03.08.
Тыраж 299 экзэмпляраў
Распаўсюджваецца бясплатна.

ДЗВЕ ПРЭМЬЕРЫ –
АДНА БЕЛАРУСЬ
ТЭЛЕБАЧАННЕ ПРА ВЁСКУ, ЖЫВАПІС І БОГА

СПЕЦВЫПУСК, 27.3.2008 Г.

Жыхары вёскі зліваюць ма­
лако са слоікаў у бідоны, каб
везці іх на здавальны пункт. А
ў паштовыя скрыні тых вяс­
коўцаў  паштальёнка  кідае
“Советскую Белоруссию», га­
зету адміністрацыі прэзідэнта
РБ. Малако, “СБ”, малако, “СБ”...
Відэарад як бы адлюстроўвае
сваесаблівы  “тавараабмен”
паміж дзяржавай і беларускай
вёскай.  Сяляне  дзяржаве  –
малако, а тая сялянам узамен
– дзяржаўную ідэалогію.

Гэта  фрагмент  з  новага
фільма кінарэжысёра Уладзім­
іра Коласа “Галерэя Ады”, прэ­
мьера якога адбылася 26­га
сакавіка на канале Белсат. Га­
лоўная гераіня фільма – жы­
харка сяла Германавічы Ада
Райчонак.  Яна  маленькай
дзяўчынкай перажыла гітле­
раўскае гета, у 1999­м годзе
страціла сына, выдатнага кра­
язнаўцу Міхася Райчонка. І ця­
пер працягвае ягоную справу
незвычайным чынам. Ёй уда­
лося  арганізаваць  у  роднай
вёсцы… мастацкі пленэр. Вось
ужо  некалькі  гадоў  запар
сюды, нягледзячы на незада­
воленасць мясцовага началь­
ства, прыязджаюць мастакі з
Віцебска  і  Мінска,  малююць
вёску і яе жыхароў. Але фільм
не пра іх  і не пра мастацтва
(хоць пэйзажы мастакоў, як і
аператарская работа Уладзімі­
ра Бабарыкі, Юрыя Плюшчава і
зусім юнага Генадзя Зайца за­
чароўваюць). Фільм пра тое,
як жыве, дакладней – співаец­
ца сённяшняя беларуская вёс­
ка. І як вяскоўцы змагаюцца за
сваё выжыванне і годнасць.

Яны  спачатку  не  прыма­
юць мастакоў, смяюцца з  іх
занятку.  Але  прыгажосць,

аказваецца, жыве ў іх саміх,
іх душах. Мы раптам бачым,
што  адзін  з  сялянаў,  чый
партрэт мастак малюе на ка­
валку дрэва, чымсці нагадвае
Хрыста. А на фоне сялянскіх
твараў,  на  фоне  цудоўнай
прыроды надакучліва гучыць
з  радыёпрыёмнікаў  голас
кіраўніка дзяржавы, які баў­
боча пра сельскую гаспадар­
ку,  пра  тое,  што  ў  Беларусі
можна  вырошчваць  любыя
сельскагаспадарчыя культу­
ры, якія толькі ёсць у свеце…

Зусім пра іншае, як быццам,

цыкл перадачаў “Беларускія
святыні”.  Першая  перадача
цыклу, якая выйшла на дзяр­
жаўным  канале  СТВ  на  ка­
таліцкі вялікдзень, прысвеча­
ная Вострай Браме. Цудадзей­
ны абраз Маці Божай Вастраб­
рамскай у Вільні ёсць святы­
няй для ўсіх беларусаў – і ка­
талікоў,  і  праваслаўных.  Ка­
роткую перадачу (аўтар ідэі і
вядучы Павел Каранеўскі, рэ­
жысёр  Тацяна  Сухоцкая)
нельга параўнаць з мастацка­
дакументальнай  стужкай
Уладзіміра Коласа. Яднае гэ­

тыя работы, на маю думку, тое,
што іх аўтары, у рамках сваіх
задачаў і магчымасцяў, спрабу­
юць гаварыць пра душу нацыі.

Хацеў быў скончыць на ап­
тымістычнай ноце. Але ў тую
самую нядзелю, у праграме
“Панарама”    выйшаў  сюжэт
пра 25­га сакавіка. Бязглузды
мантаж, няўцямны каментар.
І лжывая, подлая “ідэя”: народ,
маўляў, БНР не падтрымаў…

Паміж БТ і Белсатам, што б
ні казалі, – дыстанцыя гіганц­
кага памеру.
МАКСІМ ПЕШКА

«ГЭТА Я, АДА РАЙЧОНАК». Кадр з фільма Уладзіміра Коласа «Галерэя Ады».

Блакітны агенчык


